
Mamlakatimizda qambag‟allik ko‟p yillar moboynida “yopiq mavzu” 

bo‟lib keldi. Bu kategoriyaning o‟rniga “Kam ta‟minlanganlik”, 

“Ehtiyojmantlik” degan tushunchalardan foydalanib kelingan. Lekin natija 

qanday bo‟ldi? Kambag‟llik darajasi kamayib qoldimi? – bu muammo 

saqlanib qoldi. 

Qashshoqlarda   kimlar, qayerda va qanday xayot kechiradi degan 

savollar muammoligicha saqlanib qoldi. Hamma gap masalaga to‟g‟ri 

yondashishdadir. Muammoni oqilona hal etish uchun esa eng avvalo uning 

mavjudligini tan olish lozim. 

O‟zbekistonda kambag‟allik darajasi Samarqand, Surxondaryo, 

Sirdaryo, Andijon viloyatlari va Qoraqalpog‟ston Respublikasida 

kuzatilmoqda, 

2022 yil 27 fevralida kambag‟allikni qisqartirish chora tadbirlari yuzasidan 

videosеllektr yig‟ilishi bo‟lib o‟tdi. Yig‟ilishda Prezident SH.M. Mirziyoyev 

mamlakatimiz aholisining 12-15% yoki 4-5 million aholi kambag‟allik 

sharoitidaligini ta‟kidladi. Bu ularning kunlik turmushi 10-13 ming so‟mdan 

oshmasligini anglatadi. 

Hozirgi kunda kambag‟al oilaning shaxsiy kompyuter bilan 

ta‟minlanganligi o‟rtacha 12 baravor, shaxsiy mashina bilan 11 baravar, 

kondensiyoner bilan 8 baravar, chang yutgich bilan 4 baravar, kir yuvish 

mashinasi bilan  4,5  baravar, muzlatkich bilan 2 baravar, televizor va uyali 

aloqa vositalari bilan 1,5 baravarga kamligi kuzatildi. 

Davlat bepul umumiy o‟rta ta‟limni ta‟minlaydi va tibbiy xizmatlarning 

asosiy paketlarini kafolatlaydi. Kambag‟llikka qarshi kurashish masalasi 

global masala bo‟lganligi tufayli BMT Bosh Asambleyasi kambag‟allika qarshi 

kurashish bo‟yicha 10 yillikni e‟lon qilib, tegishli chora tadbirlarni amalga 

oshirib kelmoqda. Birinchi 10 yillik o‟z ichiga 1998-2007 yillarni qamrab olgan 

bo‟lsa, ikkinchi 10 yillik 2008-2017 yillarni o‟z ichiga oladi. Hozirgi uchinchi 10 

yillikka mo‟ljallangan 2018-2027 yillarni qamrab olgan bo‟lib, rezalyutsiyasi 

qabul qilindi. Usbu rezalyutsiyasida oldingi 10 yilliklarda erishilgan natijalar 

darajasini saqlab qolgan holda qashshoqlik bilan kurashishni takomillashtirish 

va uni mustahkamlash yo‟lida samarali va muvofiqlashtirilgan vazifalarni 

amalga oshirishga qaratilgan. Bunga asosan juda ko‟plab mamlakatlar, 

jumladan O‟zbekiston respublikasida ham qashshoqlikdan butunlay qutilish 

rejalari ishlab chiqilgan. SHuningdek alohida ta‟kidlash kerakki, xotin - qizlarni 

qashshoqlikdan qutqarish alohida o‟rin tutadi. SHuning uchun ham 

mamlakatimiz Prezidenti kambag‟llikdan chiqish bo‟yicha tegishli chora 

tadbirlarni amalga oshirish yuzasidan bir qator Farmon va qarorlar qabul 

qilindi. Zero hayotda munosib yashay olmagan kishi hech mahal davlatdan 

ham, bugungi kundan ham rozi bo‟lmaydi. 

Kambag’allik darajasini Jahon Bankining minimal me’yori bo’yicha 

oilalar soniga mos holda aniqlash hisob-kitobi 

 

T\R 

 

 

 

Oilalar soni 

1 kunlik 

So’mda, 

ming 

so’m 

1 oylik 

So’mda, 

ming 

so’m 

1 yillik 

So’mda, 

ming 

so’m 

1 1 kishilik 19.3 578.6 6942.6 

2 2 kishilik 38.6 1157.1 13885.2 

3 3 kishilik 57.9 1335.7 20887.8 

4 4 kishilik 77.1 2314.2 27973.4 

5 5 kishilik 96.4 2892.8 34713.0 

6 6 kishilik 115.7 3471.3 41655.6 

7 7 kishilik 135.3 4049.9 48598.2 

8 8 kishilik 154.3 4628.4 55540.8 

9 9 kishilik 173.6 5207.0 62483.4 

10 10 kishilik 193.6 5786.0 69426.0 

 

bu ko‟rsatkich kambag‟allik darajasining eng past chegarasi 

hisoblanadi. Bu chegaradan past bo‟lsa, bunday aholining yashash tarzi 

qashshoq aholi toyifasiga kiradi. Agar ushbu mezondan kelib chiqqan holda 

bir kishiga bir kunga o‟rtacha 19,3 ming so‟m mablag‟ kerak bo‟ladi. 

Xususan, 5 kishilik oilaga 96,4 ming so‟m va 8 kishilik oilaga 154,3 ming so‟m 

mablag‟ talab etiladi va shu kabi yuqori darajadagi oilalarga mablag‟larni 

hisoblash mumkun. Ushbu ko‟rsatkichning bir oylik miqdori mos ravishda bir 

kishi uchun 578,6 ming so‟m, 5 kishiga 2892,8 ming so‟m va 8 kishiga 4628,4 

min so‟m va shu kabi miqdorlarni belgilash mumkin. Ushbu ko‟rsatkichni bir 

yilga hisoblaydigan bo‟lsak, mos ravishda 1 kishi ucnun 6942,6 ming so‟m, 5 

kishiga 34713,0 ming so‟m va 8 kishiga 55540,8 ming so‟m va shu kabi 

ko‟rsatkishlarni keltirish mumkin. Ushbu ko‟rsatkichlar kambag‟allikning 

chegarasi bo‟lib, bundan kam mablag‟ga ega bo‟lgan oilalar kambag‟allik 

darajasidan past hisoblanadi. Jahon bankining hiso-kitoblari bo‟yicha 

kambag‟allikning o‟rtacha chegarasi 355,2 ming so‟mni tashkil etadi. 

Bunday tabaqalanish ko‟p davlatlarning farovonlik darajasiga bog‟liq 

bo‟lib, hozirda Mamlakatimizda qaysi me‟yorni asos qilib olish haqida tegishli 

me‟yoriy xujjat qabul qilish, uning haqiqiy darajasini belgilash lozim. Jahon 

banki ma‟lumotlariga ko‟ra dunyoda 736 million kishi (dunyo aholisinig 10 

foizi) o‟ta qashshoqlik sharoitida, dunyo aholisining deyarli yarimi kuniga 

650,5  min so‟mdan kam tushumga ega. Qashshoqlik darajasi eng yuqori 

bo‟lgan qit‟a Afrika qit‟asi bo‟lib, yer sharidagi eng qashshoq mamlakatlar 

Kongo demokratik respublikasi (o‟ta qashshoqlik darajasi – 77,1 foiz) va 

Madagaskar (77,6 foiz) ga to‟g‟ri keladi. 

O‟zbekiston Respublikasi Prezidentining 2020 yil 26 martdagi 

“Iqtisodiyotni rivojlantirish va kambag‟allikni qisqartirishga oid Davlat 

siyosatini tubdan yangilash chora tadbirlari to‟g‟risida”gi Farmonida, 

hududlarda aholining turmush darajasini yaxshilash, xususan, 

kambag‟allikdan chiqish va ulardan qutqarish hamda kambag‟allikni 

qisqartirish vazifalari ko‟p jihatdan iqtisodiyotning barcha tarmoq va 

soxalarining raqobat bardoshligini oshirish, tadbirkorlikni rivojlantirish uchun 

barcha richaglar va sharoitlarni yaratib berish hisobiga yangi va barqaror ish 

o‟rinlarini tashkil etish bilan bevosita bog‟liq hisoblanadi. 

Bu o‟z navbatida iqtisodiyotni tarkibiy jixatdan isloh qilish va 

rivojlanishiga aloqador vazirlik va idoralar faoliyati uyg‟unligini taminlash, har-

bir mutasaddilarning ma‟suliyatini oshirish, mavjud muammo va to‟siqlarni 

tezkorlik bilan aniqlash va bartaraf etishga asoslangan zamonaviy va 

innovatsion tizimni joriy etishni talab etadi. Ushbu zaruriyatdan kelib chiqib 

yuqoridagi Farmonda bir qancha ustivor vazifalar belgilab berilgan. Bu 

ustivor vazifalardan biri, kambag‟allikni qisqartirishga qaratilgan chora 

tadbirlarni ishlab chiqish va amalga oshirish bo‟yicha yaxlit tizim va 

muvofiqlashtiruvchi davlat organlari, me‟yoriy huquqiy baza, mezonlar va 

baholash tizimini yaratishga qaratildi. CHunki mamlakatimizda 

kambag‟allikning mavjudligi haqiqat, ammo uni qisqartirish bo‟yicha tegishli 

tashkiliy, iqtisodiy, huquqiy mexanizmlarining yo‟qligi mazkur masalaga 

alohida e‟tibor berishni taqoza etadi. Kambag‟allikdan qutqarishning 

yo‟llaridan biri sifatida oilaviy tadbirkorlik va kasanachilikni yanada 

rivojlantirish, bu boradagi to‟siq va muammolarni bartaraf etish, mazkur 

soxalarni moliyalashtirishning sodda tizimini ishlab chiqish va amaliyotga 

to‟g‟ridan to‟g‟ri tadbiq etish va keng qo‟llashdan iborat. Qishloq joylarda 

kambag‟allikni qisqartirish uchun yer uchastkalarini yoshlarga taqsimlash 

tizimini yanada keng davom ettirish va takomillashtirish maqsadida yirik 

tadbirkorlarga suv inshootlarini barpo etish, qurish va ularni belgilangan 

tartibda foydalanuvchilarga sotish tizimini joriy etish mexanizmini ishlab 

chiqish zarur. Ayniqsa, mamlakatimizda xotin- qizlarga alohida e‟tibor 

qaratish vas hart-sharoitlar yaratish o‟zining dolzarbliligini saqlab qoladi. 

XULOSA 

Mamlakatdagi kambag„allikni qisqartirish  yo„llaridan biri – ijtimoiy 

himoya samaradorligini oshirish, aholining bandligini ta‟minlash va ularga 

ko‟maklashish, turmush tarzini yaxshilash, real daromadini oshirish faqatgina 

kompleks yondo- shuvlar orqaligin aamalga oshirilishi mumkin. So„nggi 

yillarda kambag„allikni qisqartirishga hissa qo„shadigan boshqa soxalarda 

ham salmoqli sa‟y - harakatlar amalga oshirilmoqda. Ularga yangi ish 

o„rinlari yaratish va tadbirkorlikni qo„llab-quvvatlash, qishloq joylari va qishloq 

xo„jaligini rivojlantirish, qishloq joylarda infratuzilmani takomillashtirish, 

sog„liqni saqlash, kasb-hunar ta‟limi va tarbiyasini yaxshilash hamda iqtisodiy 

migratsiyani ta‟minlash lozim. Bu soxalarda oxirgi yillarda amalga 

oshirilayotgan ijobiy o„zgarishlar mamlakatimizning uzoq muddatli 

kambag„allikni qisqartirish dasturining muhim qismi hisoblanadi. 

